
 

XOVES, 27 DE MARZO DE 2025 N.º 071 

CONCELLOS 

LUGO 

Anuncio 

DELEGACIÓN DE COMPETENCIAS 

A Xunta de Goberno Local en sesión ordinaria celebrada o día 19 de marzo de 2025, adoptou entre outros o 
acordo 4/104, polo que se acorda delegar as competencias competencias no concelleiro delegado de 
infraestructuras urbanas para a aprobación da MODIFICACIÓN DO CONTRATO DE OBRA DE 
ACONDICIONAMENTO DO ENTORNO URBANO ENTRE AS RÚAS DE CIDADE DE VIVEIRO E FREI PLÁCIDO REI 
LEMOS, LUGO. EXP. REF. 2023/C002/000013. 

Por todo o cal e con base no sinalado no artígo 9 da Lei 40/15 do 1 de outubro, do réxime xurídico do Sector 
Público expónse ó público no Boletín Oficial da Provincia para xeral coñecemento. 

Lugo, 20 de marzo de 2025.- O Tenente de Alcalde Delegado da Área de Xestión Integral de Recursos 
Internos, Urbanismo e Deportes e Xuventude, don Ángel Pablo Permuy Villanueva. 

R. 0775 

 

Anuncio 

Instruido expediente relativo á “CONCESIÓN DE SUBVENCIÓNS ÁS ASOCIACIÓNS DEPORTIVAS E 
PERSOAS XURÍDICO PRIVADAS SEN ÁNIMO DE LUCRO, QUE DESENVOLVEN A SÚA ACTIVIDADE NO EIDO 
DE DEPORTES (ÁREA DE XESTIÓN INTEGRAL DE RECURSOS INTERNOS, URBANISMO, DEPORTES E 
XUVENTUDE) E PARA A PROMOCIÓN E O FOMENTO DO DEPORTES E ACTIVIDADE FÍSICA NO CONCELLO 
DE LUGO”, cuxa convocatoria publicouse no BOP nº 297 de 26/12/2024, por medio do presente faise 
público que D. Jorge Bustos Atanasio, Concelleiro Delegado de Urbanismos, Deportes e Xuventude 
(Área de de Xestión Integral de Recursos Internos, Urbanismo, Deportes e Xuventude) ditou o Decreto 
nº 2814/2025, de 21/03/2025, polo que se RESOLVE: 

PRIMEIRO.- A aprobación da adxudicación e disposición do gasto das subvencións ás asociacións e persoas 
xurídico-privadas sen ánimo de lucro, que desenvolven a súa actividade no eido de deportes (Área de 
Dinamización Económica e Relacións Institucionais) e para a promoción e o fomento do deporte e actividade 
física no Concello de Lugo por un importe total de 317.166,28 €. 

SEGUNDO.- A aprobación da concesión ás seguintes Entidades, segundo a seguinte taboa: 

NOME ENTIDADE CIF CONCESION 

AGOR G27461458 948,67 € 

AML G27516475 2.289,55 € 

ATLETICO ABUIN G27231786 3.043,80 € 

CASAS G27038686 7.000,00 € 

CEOSPORT G06801930 4.280,76 € 

CHAO CD G72569494 1.203,44 € 

CIDADE DE LUGO BALONCESTO G27344423 8.353,68 € 

CIDADE DE LUGO PIRAGUISMO G27107176 19.687,47 € 

COMERCIAL ESTUDIANTES G27032143 5.145,63 € 

COMPAS ORIENTACION G05350038 3.000,00 € 

CORRECAMIÑOS G27236736 345,28 € 

CRETO BIKES G67979807 1.950,99 € 

DEZ PORTAS G27346436 2.661,65 € 

ESCOLA LUCENSE DE TAEKWONDO G27396324 3.000,00 € 

ESCOLA LUGUESA XADREZ (Ctos) G27211960 14.508,32 € 

ESCOLA MAKINGTENNIS JNP G09716978 1.500,00 € 

FERROVIARIA G27152149 8.000,00 € 

FOUCE PADEL G27464023 1.233,60 € 

FREE DOJO G67878165 3.979,06 € 

GANDARAS VETERANOS G27400084 881,63 € 

GIMNASTICA LUCENSE G01703156 7.264,22 € 

GOLF G27421684 12.101,45 € 

GRAVITTY G27483668 10.113,59 € 

IES SAN XILLAO G13959838 2.500,00 € 

JUDO LUGO G27149988 11.058,91 € 

JUDO MURALLA G27493485 4.961,26 € 

KUNG FU G27239722 4.850,00 € 

LOITA LUGO G27378520 3.429,30 € 

LOSTREGOS G27267483 8.115,68 € 

LUCENSE CP (ATLETISMO E BALONMAN) 
 

9.007,36 € 

LUCUS ATLETISMO G27033836 15.312,84 € 

LUGO ESGRIMA G27355957 1.173,27 € 

LUGO RUNNING G27462308 2.500,00 € 

LUGO SALA ADC G27456623 10.415,29 € 

LUGOKAN G27516202 6.375,89 € 

LUME BEISBOL G27246693 1.300,00 € 

MARISTAS G27033000 10.542,67 € 

MEIGAS G27250844 5.004,83 € 

MILAGROSA ADX G27109636 1.780,02 € 

MILAGROSA SCD G27152131 10.653,29 € 

NORDIC G10656957 2.728,69 € 

PADEL NUESTRO G27377571 2.618,07 € 

PENTA LUGO G09684424 2.239,26 € 

PIRINGALLA G27340256 11.491,34 € 

POLVORIN G27422781 9.402,92 € 

RESIDENCIA G27120310 9.429,74 € 

RIBEIRA FUTBOL SALA G27342005 13.388,69 € 

SAGRADO CORAZON ADC G27183631 5.899,88 € 

SAGRADO CORAZON CD G27459999 4.500,00 € 

SAN FROILAN TIRO G27429521 2.500,00 € 

SAN ROQUE SDC G27114693 5.675,27 € 

STAR DANCE G27388867 8.859,86 € 

TERMAS TENIS G27419423 6.959,16 € 

TOTALES 
 

317.166,28 € 

TERCEIRO.- A desestimación das seguintes solicitudes polos motivos que se indican: 

1. Por presentar a solicitude fóra de prazo 

 “SAN LAZARO” (G27009463) 

2. Por incumprimento do esixido no apartado h) do artigo 2 das bases xerais (ter presentado na Oficina de 
Participación Cidadá o orzamento, memoria de actividades anual e renovación dos membros da directiva) 

 FILIGRANA 

 WATERPOLO 

 RECATELO XADREZ 

 TEMPOS MODERNOS 

CUARTO: Que se proceda por parte do Servizo de Contabilidade a realizar as xestións que procedan para a 
liberación dos saldos de autorizacións e retencións correspondentes a efectos da súa posterior consideración 
como créditos dispoñibles. 

QUINTO: Notifíquese a presente Resolución ás partes interesadas con indicación de que esta pon fin á vía 
administrativa e que contra ela poderán interpoñer os seguintes recursos: 

- Recurso Contencioso-Administrativo ante o Xulgado do Contencioso-Administrativo de Lugo, no prazo de 
DOUS MESES, contados a partir do día seguinte ao da notificación do presente acto (art. 8, 25 e 46 da Lei 
29/1998, do 13 de xullo, Reguladora da Xurisdicción Contencioso-Administrativa). 

- Non obstante o anterior, e con carácter previo, poderá interpoñer ante o mesmo órgano que ditou o acto, 
recurso potestativo de reposición previsto no artigo 123.1 da Lei 39/2015, de 1 de outubro, de 
Procedemento Administrativo Común das Administracións Públicas, no prazo de UN MES, contado dende o 
día seguinte ao da notificación do presente acto. 

No caso de que se interpuxese o recurso de reposición, non poderá interpoñerse recurso contencioso-
administrativo ata que sexa resolto expresamente ou se produza a desestimación do devantido recurso de 
reposición (art. 123.2 da Lei 39/2015). 

SEXTO.- Déase traslado así mesmo ás dependencias e servizos municipais afectados. 

O que se fai público para xeral coñecemento. 

Lugo, 24 de marzo de 2025.- O Concelleiro delegado, D. Jorge Bustos Atanasio. 

R. 0786 

RIBADEO 

Anuncio 

Acordo do Pleno do Concello de 18/3/2025 polo que se aproba inicialmente expediente de declaración 
de parcela sobrante. 

Logo de instruír polos servizos competentes deste Concello, expediente de declaración do seguinte terreo 
como parcela sobrante: 

Localización Parcela 172. Poligono 5. REBOREDO. A Devesa 

Clase: Rústica protección agropecuaria  

Superficie: 921 m2. En Rexistro Propiedade 880 m2 

Ref.Catastral Non coordinada con Catastro Pendente regularización. 

Uso: Rústica. Solo de protección Agropecuaria. 

Aprobada inicialmente a súa declaración como parcela sobrante por acordo do Pleno de data 18/03/2025 de 
conformidade co artigo 8.2 do Regulamento de Bens das Entidades Locais, aprobado por Real Decreto 
1372/198, de 13 de xuño, anúnciase, por prazo dun mes, trámite de información pública, durante o cal o 
expediente estará dispoñible para a súa consulta polos seguintes medios:  

*No Servizo de Patrimonio da Secretaría Xeral do Concello. Aquelas persoas que puidesen terse como persoas 
interesadas poderán comparecer e formular cantas alegacións, suxestións ou reclamacións teñan por 
conveniente. 

Ribadeo, 20 de marzo de 2025.- O ALCALDE, Daniel Vega Pérez. 

R. 0776 

 

Anuncio 

O Pleno do Concello de Ribadeo en sesión celebrada o día 18/03/2025 acordou prestar aprobación ás 
modificacións na vixente Relación de Postos de Traballo deste Concello, derivadas da negociación colectiva e 
dos informes que constan no expediente, segundo se indica en relación a: 

1.-Adaptación dos niveis de complemento de destino aos mínimos segundo o disposto na Resolución da 
Secretaría de Estado de función pública para a adecuación dos postos de traballo á D.T. 6ª do Real Decreto 
Ley 6/2923, de 19 de decembro; sen prexuìzo de ulteriores modificacións segundo se plasmou na Mesa Xeral 
de Negociación. 

2.-Regularización da estrutura retributiva nos postos de traballo de Auxiliares SAF para homexeneizar as súas 
retribucións e conceptos retributivos. 

3.-Adaptación da porcentaxe de xornada nos postos de profesores da Escola municipal de música que 
prestan servizo a tempo parcial en virtude do cambio operado pola reducción na xornada completa de 37,50 
h. a 35,00 horas semanais. 

Contra o Acordo plenario, que pon fin á vía administrativa, as persoas interesadas poderán interpor 
alternativamente ou recurso de reposición potestativo ante o Pleno do Concello, no prazo dun mes a contar 
desde o día seguinte ao da recepción da notificación, de conformidade cos artigos 123 e 124 da Lei 39/2015, 
de 1 de outubro, do Procedemento Administrativo Común das Administracións Públicas, ou recurso 
contencioso-administrativo, ante o Xulgado do Contencioso-Administrativo, no prazo de dous meses, a contar 
desde o día seguinte ao da recepción da notificación, de conformidade co artigo 46 da Lei 29/1998, de 13 de 
xullo, da Xurisdición Contencioso-Administrativa. 

O artigo 123.2 da Lei 39/2015, de 1 de outubro, do Procedemento Administrativo Común das 
Administracións Públicas, advirte que, se se optase por interpor o recurso de reposición potestativo non 
poderá interpor recurso contencioso-administrativo ata que aquel sexa resolto expresamente ou se produciu 
a súa desestimación por silencio. 

Todo iso sen prexuízo de que poida interpor a persoa interesada calquera outro. 

Ribadeo, 20 de marzo de 2025.- O ALCALDE, Daniel Vega Pérez. 

R. 0777 

Anuncio 

Faise público que transcorrido o prazo de información pública de 30 días hábiles relativo a aprobación inicial 
por acordo plenario de 18/03/2025 (BOP de 27/11/2024) da modificación da ORDENANZA REGULADORA DO 
USO E APROVEITAMENTO ESPECIAL DE VÍAS PÚBLICAS E ESPAZOS DE TITULARIDADE MUNICIPAL, por acordo 
plenario de 18 de marzo de 2025 foron resoltas as alegacións formuladas aprobándose definitivamente o 
texto da mesma que queda do seguinte xeito: 

ORDENANZA REGULADORA DO USO E APROVEITAMENTO ESPECIAL DE VÍAS PÚBLICAS E ESPAZOS DE 
TITULARIDADE MUNICIPAL 

PREÁMBULO 

O importe conxunto de investimentos que durante os últimos anos se viñeron realizando no municipio para 
rehabilitar pistas e acondicionar camiños de titularidade municipal, induce a implantar unha normativa que, 
sen diminuír os dereitos que todos gozan para transitar, free o uso inadecuado ou desproporcionado dos 
mesmos e o conseguinte deterioro dos firmes.  

O período transcorrido desde a data en que estas vías se acondicionaron serviu para que a Corporación 
coñeza os resultados que se derivan da inexistencia dunha normativa que impida o uso indiscriminado e 
neglixente destes bens de dominio público.- 

En orde a reducir e eliminar paulatinamente esta situación, e ao abeiro das previsións contidas na Lei 7/1985, 
do 2 de abril, reguladora das bases de réxime local e nos Regulamentos de bens e servizos de aplicación na 
administración local, así como da Lei 5/19977, do 22 de xullo, de administración local de Galicia, establécese 
a presente normativa.- 

Así mesmo, invócase o artigo 10 do texto articulado da Lei sobre tráfico, circulación de vehículos a motor e 
seguridade vial, aprobada polo Real Decreto Lexislativo 339/1990, do 2 de marzo, como motivación para o 
ditado das normas que se pretende na presente regulación, así como en materia de sancións por aplicación 
supletoria das disposicións contidas na Lei 33/2003, de 3 de novembro, do Patrimonio das Administracións 
Públicas.- 

"TÍTULO I.- XENERALIDADES. 

Capítulo 1.- Habilitación normativa. 

Artigo 1.- A presente Ordenanza dítase en virtude da potestade regulamentaria municipal recoñecida no Art. 
4º a) da Lei reguladora das Bases de Réxime local 7/1985, dentro da esfera das súas competencias, entre as 
que se atopa segundo o establecido no Art. 25.2 d) da citada Lei, a ordenación, xestión, execución e 
disciplina urbanística; pavimentación de vías públicas e conservación de camiños e vías rurais. 

Capítulo 2.- Obxecto e definicións. 

Artigo 2.- O obxecto da presente Ordenanza é a regulación do uso e aproveitamento das vías públicas ou 
camiños urbanos e rurais, dentro do termo municipal de RIBADEO exceptuando as servidumes típicas de 
fincas illadas que se rexerán polos Artigos dende o 564 ao 568 do Código Civil.  

Artigo 3.- Definicións. 

 Vía pública: Aos efectos desta Ordenanza enténdese por vía pública as avenidas, rúas, paseos, beirarrúas, 
prazas, cunetas, camiños, tanto urbanos como rurais, xardíns, zonas verdes, zonas terrosas, pontes, 
túneles, peonís, e demais bens de propiedade municipal destinados ao uso común e xeral dos cidadáns. 

 Camiño: Aos efectos desta Ordenanza enténdese por camiño o viario de dominio e uso público de terra de 
pequenas dimensións para tráfico local.- 

 Estrada: Aos efectos desta Ordenanza enténdese por estrada ás vías de dominio e uso público asfaltadas, 
proxectadas e construídas para a circulación de vehículos.- 

 Cortas de madeira: Aos efectos desta Ordenanza enténdese por corta a operación silvícola de apeo das 
árbores, entendéndose por corta de policía as cortas de mellora que afectan só o arboredo seco, enfermo 
ou danado. 

 Sacas de madeira: Tarefas de extracción, depósito, carga e transporte de madeira procedente de talas 
forestais que ocupen ou afecten a vías de titularidade municipal.  

TÍTULO II. USOS E APROVEITAMENTOS. 

Artigo 4.- A finalidade das vías públicas é o seu uso pacífico, libre, seguro e xeral, tanto para persoas como 
para animais e vehículos. Por iso, queda prohibido impedir o libre paso por eles, incluíndo dita prohibición 
calquera práctica cuxo fin ou efecto sexa o de non permitir o uso xeral antes definido, tanto de palabra como 
por feitos, barreiras, obras ou indicacións escritas de prohibición de paso. 

Quedan exceptuadas desta prohibición aquelas que respondan ás necesidades municipais e estean ordenadas 
pola autoridade competente. 

Capítulo I. Limitacións a actividades en cuxo desenvolvemento se faga uso de vías públicas. 

Artigo 5.- Circulación de vehículos pesados. 

En función á climatoloxía ou a situación que o requira para a protección do firme e a seguridade dos 
viandantes, o tránsito de vehículos pesados poderá ser regulado segundo o tipo de vía, podendo establecerse 
a prohibición de circular a vehículos de máis de 10 Toneladas, ou segundo a tipoloxía da vía, a tonelaxe que 
proceda, exceptuando o transito por necesidades de auxilio.  

Artigo 6 .- Carga, descarga e transporte de materiais e entullos.  

Os responsables de operacións de carga, descarga e transporte de materiais ou entullos procederán á 
limpeza da vía pública e dos elementos desta que se tiveran ensuciado como consecuencia das citadas 
operacións.  

Aos efectos da presente Ordenanza considéranse responsables das operacións de carga, descarga e 
transporte de materiais ao condutor do vehículo sendo responsables solidarios o subministrador dos 
materiais e o adquirente dos mesmos. No caso de carga, descarga e transporte de entullos considéranse 
responsables ao condutor do vehículo e solidariamente ao promotor da obra que xerou ditos entullos.  

Artigo 7.- Limpeza e reparación de vehículos en vía pública.  

Queda prohibido lavar vehículos e maquinaria na vía pública, efectuarlles cambios de aceite ou outros 
líquidos, así como reparalos, salvo actuacións puntuais de emerxencia, debendo en todo caso proceder con 
posterioridade á limpeza da zona afectada.  

Capítulo II. Obrigas e limitacións de parcelas e inmobles estremeiros con vía pública. 

Artigo 8.- Conservación das cunetas e sumidoiros. 

Tódolos propietarios das fincas limítrofes a vías públicas terán a obriga de conservar debidamente as cunetas 
e sumidoiros estremeiros coas súas propiedades. As labores periódicas de conservación efectuadas polo 
Concello non eximen ao propietario da súa obriga.  

Queda expresamente prohibido o depósito nas cunetas de restos construtivos ou entullos, de materia 
vexetal, plásticos ou calquera outro elemento que poida supoñer unha obstrución das mesmas.  

En caso de precisar colaboración por parte do Concello na conservación das mesmas comunicarase en tempo 
e forma debida co fin de minimizar os danos que poida ocasionar a súa obstrución. No caso de non 
comunicalo ao propietario estremeiro asumirá a responsabilidade dos posibles danos que se rexistren. 

O Concello resérvase o dereito de realizar ou construír novas cunetas, taxeas ou sumidoiros, que permitan 
unha mellor distribución das augas co fin de diminuír o dano nas vías públicas e mellorar a súa conservación. 

Artigo 9.- Limpeza de fincas e solares estremeiras con vías públicas. 

Polo que atinxe a roza da vexetación estarase ao regulado nos artigos 20 bis, 21 e 21 bis da lei 3/2007 do 9 
de abril de prevención e defensa dos incendios forestais de Galicia, deste xeito: 

a) As fincas de solo urbano, de núcleo rural e urbanizable delimitado situado a menos de 400 metros do 
monte deberán permanecer limpas de broza, arbustos e vexetación de acordo co previsto na Lei 3/2007, do 
9 de abril, de prevención e defensa contra os incendios forestais de Galicia.  

b) É obriga dos propietarios/as das fincas a realización das tarefas de roza, evitando que a vexetación invada 
a vía pública, así como as escorrentas laterais, cunetas e pasos de auga.  

c) Así mesmo, é obriga destes propietarios/as de fincas estremeiras coa vía pública, a poda ata unha altura 
de 4,5 metros das ramas dos árbores que partindo da súa propiedade invadan a vía pública. No caso de 
árbores de froita estarase ó disposto no artigo 591 do Código Civil. 

d) En caso de incumprimento do establecido nos apartados anteriores deste Artigo, o Concello poderá 
notificar ás persoas responsables as súas obrigas en materia de limpeza de fincas estremeiras coa vía 
pública. Se no prazo de 15 días naturais os/as titulares das fincas non acometen as tarefas de limpeza, o 
Concello poderá proceder á execución subsidiaria dos citados traballos de limpeza, repercutindo o custo 
destes traballos ao/á propietario/a da parcela e, todo iso, sen prexuízo de seren comunicado, no caso de que 
non sexa competencia do concello, á Consellería competente nesta materia para que inicie o procedemento 
sancionador que corresponda.  

Artigo 10.- Plantacións. 

Para os efectos da distancia de arboredo estarase ao regulado pola lei 7/2012 do 28 de Xuño de Montes de 
Galicia, (artigo 68) . 

Artigo 11.- Arado e outros traballos agrícolas en fincas estremeiras coa vía pública.  

O límite da aradura debe ser o límite do noiro ou do terraplén ata onde chegue a maquinaria sempre 
realizando o traballo dentro da propia finca sen invadir o camiño. 

A invasión das cunetas debe de sancionarse. En concreto a apropiación das mesmas para a seu cultivo como 
si foran parte da finca estremeira. 

Todos os traballos que impliquen emprego de maquinaria deberán efectuarse dentro dos límites da propia 
finca, quedando prohibida a realización de manobras de xirado, arrastre de apeiros ou calquera outra que 
poidan implicar danos á vía pública.  

O arrastre de terras ou calquera outro material debido á entrada ou saída de maquinaria da vía pública 
deberá de ser retirada polo causante coa maior celeridade posible, sendo responsable subsidiario o 
propietario da finca de orixe. En calquera caso, se no prazo de 24 horas non se produciu a súa retirada 
iniciarase o correspondente expediente sancionador. 

Capítulo III. Obras efectuadas por particulares que afectan á vía pública. 

Artigo 12.- Apertura de gabias, exploracións e calas en vías públicas e remoción de pavimento ou beirarrúas.  

Remisión xenérica ao réxime xeral de licencias e obras reguladas na lexislación urbanística. 

Artigo 13- Ocupacións temporais. 

Por razóns de interese público, e de forma motivada, por razóns de interese particular poderán autorizarse 
ocupacións de carácter temporal ou instalacións desmontables sobra a vía pública, sempre que non alteren o 
tránsito normal. Estas deberán ser autorizadas polo órgano local competente. 

Artigo 14.- Limitacións nos accesos das fincas particulares aos camiños. 

O Concello pode limitar os accesos dende os camiños públicos ás fincas particulares e establecer con carácter 
obrigatorio os lugares en que teñen que construírse estes accesos por razóns técnicas.  

Estes accesos ou salvacunetas deben construírse con tubaria de cemento ou similar con paramentos 
debidamente reforzados con formigón e cun diámetro mínimo de 40 cm, debendo permitir o libre transcorrer 
das augas ao seu través, mantendo o nivel correcto para elo. Excepcionalmente poderá obrigarse ao emprego 
dun diámetro superior cando sexa xustificable por razóns técnicas. 

Os gastos de construción destes accesos correrán a cargo dos seus beneficiarios, e será tamén da súa 
responsabilidade o seu mantemento e substitución.  

Os accesos ou salvacunetas manteranse permanentemente en perfecto estado, mantendo libre a luz dos 
tubos co fin de permitir o perfecto transcorrer das augas, en caso contrario, os danos causados nas vías 
públicas motivados polo seu atranco correrán a cargo do propietario do mesmo, reservándose o Concello o 
dereito de levantar dita entrada se con iso se minimizan os danos na vía, correndo os gastos de reposición 
por conta do seu propietario e todo iso sen prexuízo do inicio do correspondente expediente sancionador. 

Art. 15.- Cerramentos e edificacións en fincas estremeiros coa vía pública.  

Remisión xenérica ao réxime xeral de licencias e obras reguladas na lexislación urbanística. 

TÍTULO III.- LICENZAS OU AUTORIZACIÓNS. 

Artigo 16.- De acordo co establecido no capítulo anterior será precisa licenza ou autorización para as 
seguintes actividades: 

a) Para o uso das vías municipais na carga e transporte de madeira así como calquera outra actividade que 
de xeito extraordinario se realice por esas vías e afecte ao seu estado ou conservación. 

b) Para o depósito de madeira ou outros materiais en vía ou espazo público.  

c) Para a construción de salvacunetas ou accesos ás fincas particulares.  

d) Para ocupacións temporais da vía pública.  

e) Para o cerramento de fincas estremeiras coa vía pública.  

f) Para a apertura de gabias, exploracións e calas en vías públicas e remoción de pavimento ou beirarrúas. 

g) Colocación de paneis publicitarios. 

Artigo 17.- Comunicación para o uso das vías de titularidade do concello 

1. Co fin de garantir a conservación da rede viaria municipal e evitar o risco de accidentes, e sen prexuízo 
dos permisos, autorizacións, comunicacións ou notificacións, que sexan outorgados polos organismos 
competentes na materia ou postos en coñecemento destes, establécese a obriga de comunicar perante o 
Concello as cortas de madeira que se realicen e que para a súa saca usen as vías de titularidade municipal, 

así como calquera outra actividade que de xeito extraordinario se realice por estas vías e afecte ao seu estado 
ou conservación establecéndose a obriga de solicitar o seu uso ao Ente Local. 

A comunicación será realizada no concello antes de se iniciar a actividade e no caso das cortas ou talas de 
madeira, o comprador, ou titular da empresa madeireira responsable, antes de iniciar o aproveitamento para 
solicitar o uso das vías, entregará no concello unha copia do permiso, autorización comunicación ou 
notificación de que se trate, achegando xunto a comunicación dos traballos a realizar na que se especificarán 
os datos seguintes: 

a) Titular o titulares da finca ou monte afectado.- 

b) Datos do empresario madeireiro ou comercial extractora-. 

c) Data ou período previsto para a realización do transporte.- 

d) Previsión de Tns. a extraer.- 

e) Localización da finca ou monte afectado.- 

f) Lugar de depósito, camiños e vías de titularidade municipal a utilizar nos traballos e no transporte da 
madeira ou actividade de que se trate. Para estes efectos achegarase o ITINERARIO completo e datas da 
súa utilización que vai ser empregado para a actividade ou traballo de que se trate, que será aprobado, 
condicionado ou rexeitado polo concello.- 

g) Relación de vehículos que se van a utilizar no transporte facendo constar matrículas, tara e PMA de cada 
un deles.- 

h) Declaración responsable de reposición de danos nos bens de titularidade municipal e compromiso de 
retirada da biomasa sobrante que accidentalmente quede depositada nas vías a utilizar.- 

i) O interesado na súa declaración entenderá que as vías públicas a utilizar atópanse en perfecto estado, 
agás que achegue unha reportaxe fotográfica do estado anterior das vías a utilizar que será comprobado 
polos servizos municipais. Posteriormente, trala súa utilización achegará, así mesmo, unha reportaxe 
fotográfica do estado de discrepancias da anterior.- 

Na comunicación farase constar a obriga e conformidade por parte do titular da actividade, de retirar da zona 
de extracción e depositar no lugar específico todos os lixos que puideran ocasionarse da actividade. 

Xunto coa comunicación presentarase o xustificante de ter depositada a fianza ou depósito, que se establece 
no punto segundo deste artigo por calquera dos procedementos establecidos pola lexislación vixente. 

Poderán realizar a comunicación a través da aplicación Notifor aqueles empresarios forestais ou madeiristas 
que canalicen as súas actuacións a través da Asociación Lugo-Madera por pertencer á mesma e que 
desenvolvan actividade dentro do termo municipal de Ribadeo, que se rexerán polo convenio aprobado entre 
esa Asociación e este Concello. 

2.- O solicitante da autorización do punto anterior, ingresará un depósito ou fianza a favor do Concello, na 
Tesourería Municipal co obxecto de responder do arranxo dos danos que se puideran producir nos viarios 
municipais e a limpeza dos restos das operacións de depósito e carga de madeira, non reparados 
voluntariamente na contía que recolle o seguinte cadro e que será devolta de non haber danos ao rematar os 
traballos: 

Tipo de Vía Garantía 

Camiño 1 €/m lineal 

Estrada 2 €/m lineal 

As cantidades sinaladas no cadro anterior son para un movemento máximo de 260 Tn. debendo corrixirse 
por un factor multiplicador de 1,05 por cada intervalo ou fracción, de exceso na mesma cantidade. 

Non será esixible a fianza a aqueles empresarios forestais ou madeiristas que canalicen as súas actuacións a 
través da Asociación Lugo-Madera por pertencer á mesma e que desenvolvan actividade dentro do termo 
municipal de Ribadeo, que se rexerán polo convenio aprobado entre esa Asociación e este Concello. 

3.- A devolución da fianza esixida neste artigo instárase mediante escrito dirixido ao Concello detallando que 
os traballos quedaron concluídos, así como no seu caso, os posibles danos causados, que deberá ser resolto 
pola Alcaldía no prazo dun mes trala inspección do servizo técnico municipal, ordenando a devolución 
pertinente ou requirindo ao titular da autorización para que execute as reparacións precisas.  

Transcorrido un mes da resolución sen a realización das obras requiridas, o Concello procederá a execución 
subsidiaria a costa do solicitante, esixíndolle a este os custos que superen a fianza de ser o caso adoptando 
as medidas legais necesarias contra o titular da autorización. 

4.- Prohíbese realizar tarefas de carga e almacenamento sobre os viarios municipais e estruturas anexas, 
aínda que se autorizan as operacións imprescindibles para a súa carga, axustándose á normativa de 
seguridade viaria e tráfico; en todo caso, as cunetas quedarán no estado primitivo que tiñan trala tala. 

Os restos ou depósitos de materiais procedentes da tala, poda ou entresaca, non poderán invadir os viarios, 
tanto na zona de circulación de vehículos como de peóns. 

5.- Sen prexuízo do establecido na lexislación urbanística, de medio ambiente forestal, do código da 
circulación e demais lexislación, normas e/ou ordenanzas que puideran ser de aplicación, o posuidor dunha 
autorización para a tala, depósito, carga e transporte de madeira estará obrigado a reparar de forma 
inmediata (no prazo máximo de cinco días) os danos producidos nos viarios ou nas estruturas anexas, así 
como á retirada e limpeza dos restos procedentes das operacións de tala, carga e almacenamento. 

Transcorridos cinco días dende o coñecemento dos danos, infracción ou acumulación de restos, o Concello 
poderá realizar con cargo á fianza depositada as operacións de reparación, corrección e/ou retirada de restos 
sen prexuízo da sanción que proceda e de exercer as accións oportunas para resarcirse dos custes, se estes 
non foran totalmente cubertos pola fianza. 

O exercicio das actividades descritas no presente capítulo sen comunicar a correspondente acción a 
desenvolver, sen prexuízo da sanción correspondente, implicará a paralización da actividade ata a conclusión 
do expediente levando aparellada a reposición das vías municipais ao seu ser e estado primitivo  

TÍTULO IV.- INFRACCIÓNS E SANCIÓNS. 

Capítulo I. Infraccións. 

A potestade sancionadora fundaméntase pola aplicación do establecido no artigo 44 apartado 2 do 
regulamento de Bens das Entidades Locais, aprobado polo Real Decreto 1372/1986, do 13 de xuño en base 
supletoria ás disposicións contidas na Lei 33/2003, de 3 de novembro, do Patrimonio das Administracións 
Públicas.- 

Artigo 18.- Son infraccións leves: 

a) A produción de danos nos bens de dominio público, cando o seu importe non exceda de 10.000 euros. 

b) O incumprimento das disposicións que regulan a utilización dos bens destinados a un servizo público 
polos usuarios do mesmo. 

c) O incumprimento das disposicións que regulan o uso común xeneral dos bens de dominio público. 

d) O incumprimento do deber dos titulares de concesións ou autorizacións de conservar en bo estado os 
bens de dominio público. 

e) Colocación de paneis publicitarios fora dos lugares habilitados e realización de pintadas infrinxindo o 
establecido no artigo 16.g) da presente ordenanza. 

f) Producir danos nas vías de titularidade municipal por manobras efectuadas con maquinaria no 
desenvolvemento de traballos agrícolas en fincas estremeiras coa devanditas vías, incluíndo o arrastre de 
terras ou doutros materiais.  

g) Deixar abandonados nas vías de titularidade municipal restos de materiais ou entullos como consecuencia 
de operacións de carga, descarga ou transporte dos mesmos.  

h) Falta de mantemento e limpeza de cunetas. 

i) Non cumprir con algún dos apartados do artigo 17 da presente ordenanza. 

j) En xeral, o incumprimento das obrigas, requisitos ou prohibicións establecidos nesta ordenanza, que non 
estean cualificados como infraccións graves ou moi graves. 

Artigo 19.- Son infraccións graves: 

a) A produción de danos en bens de dominio público, cando o seu importe supere a cantidade de 10.000 
euros e non exceda de 50.000 de euros. 

b) A realización de obras, traballos ou outras actuacións non autorizadas en bens de dominio público, cando 
produzan alteracións irreversibles neles. 

c) A retención de bens de dominio público unha vez extinguido o título que lexitima a súa ocupación.  

d) O uso común especial ou privativo de bens de dominio público sen a correspondente autorización ou 
concesión. 

e) O uso de bens de dominio público obxecto de concesión ou autorización sen suxeitarse ao seu contido ou 
para fins distintos dos que as motivaron. 

f) A non suxeición e sometemento a licenza, obtida conforme ao procedemento previsto no artigo 16 da 
presente ordenanza.- 

g) As actuacións sobre bens afectos a un servizo público que impidan ou dificulten gravemente a normal 
prestación daquel. 

h) Producir danos nas vías de titularidade municipal por arrastre de apeiros ou maquinaria agrícola.- 

i) O depósito, carga e transporte de mercadorías sen a correspondente comunicación responsable.  

j) A reincidencia en dúas infraccións leves no período de seis meses.  

k) Falta de mantemento e limpeza de salvacunetas e gabias. 

Artigo 20.- Son infraccións moi graves:  

a) A produción de danos en bens de dominio público, cando o seu importe supere a cantidade de 50.000 mil 
euros. 

b) A usurpación de bens de dominio público. 

c) A instalación de obstáculos ou a realización de calquera tipo de acto que impida totalmente o tránsito 
polas vías de titularidade municipal ou xere un elevado risco para a seguridade de persoas e cousas que 
circulen polas mesmas. 

d) Cando no caso de comisión de infraccións graves concorra algunha das seguintes circunstancias: 

a. Malicia ou intencionalidade. 

b. Irreversibilidade do dano causado. 

c. Reincidencia en dúas infraccións graves no período de un ano. 

Capítulo II. Sancións. 

Artigo 21.- Importe de sancións  

A contía das multas establécese supletoriamente polas establecidas na Lei 33/2003, do 3 de novembro, do 
Patrimonio das Administracións Públicas, por aplicación da potestade sancionadora recollida no artigo 44 
apartado 2 do regulamento de Bens das Entidades Locais, aprobado polo Real Decreto 1372/1986, do 13 de 
xuño.- 

a) As infraccións moi graves serán sancionadas con multa de ata 50.000 euros, as graves con multa de ata 
20.000 euros, e as leves con multa de ata 5.000 mil euros. 

b) A infracción contemplada no parágrafo f) do artigo 18 sancionarase cunha multa de ata 10 euros por cada 
día de atraso no cumprimento do deber de comunicar a existencia dos saldos e depósitos abandonados, a 
contar desde o trixésimo día natural posterior a aquel en que naza esa obrigación. 

c) Para graduar a contía da multa atenderase ao importe dos danos causados, ao valor dos bens ou dereitos 
afectados, á reiteración por parte do responsable, e ao grado de culpabilidade deste; considerarase 
circunstancia atenuante, que permitirá reducir a contía da multa ata a metade, a corrección polo infractor 
da situación creada pola comisión da infracción no prazo que se sinale no correspondente requirimento. 

d) En caso de reincidencia en infraccións graves ou moi graves poderase declarar a inhabilitación do infractor 
para ser titular de autorizacións e concesións por un prazo dun a tres anos. 

e) Con independencia das sancións que poidan impoñérselle, o infractor estará obrigado á restitución e 
reposición dos bens ao seu estado anterior, coa indemnización dos danos irreparables e prexuízos 
causados, no prazo que en cada caso fíxese na resolución correspondente. O importe destas 
indemnizacións fixarase executoriamente polo órgano competente para impoñer a sanción. 

Artigo 22.- Multas coercitivas 

Sen prexuízo da sanción que se puidese impoñer, o órgano competente poderá acordar a imposición de 
multas coercitivas con arranxo ao artigo 103 da lei 39/2015, do 1 de outubro, do procedemento 
administrativo común das Administracións públicas. 

A contía destas multas oscilará entre 1.000 e 3.000 euros en réxime de execución forzosa, reiteraranse por 
lapsus de tempo similares ata un máximo de 3 multas coercitivas. 

Artigo 23.- Execución subsidiaria 

De non resultar efectiva a consecución do arranxo dos danos ocasionados nas vías ou camiños públicos 
procederase, en execución forzosa e polo sistema de execución subsidiaria á realización das obras de 
reparación por parte do Concello.  

Disposición final.-Entrada en vigor 

A presente entrará en vigor a partir do día seguinte ao da publicación íntegra no Boletín Oficial da Provincia e 
unha vez transcorrido o prazo de 15 días a que fai referencia o artigo 65 da Lei 7/1985, reguladora das Bases 
de Réxime Local. 

O que se fai público significando que o presente acto pon fin á vía administrativa e que contra o acordo de 
aprobación definitiva, de conformidade co previsto nos artigos 10, 25 e 46 da Lei 29/1998, de 13 de xullo 
reguladora da Xurisdición Contencioso-Administrativa poderase interpoñer recurso contencioso-
administrativo ante a Sala do T.S.X.G. no prazo de dous meses a contar dende o día seguinte ó da publicación 
deste anuncio no B.O. da Provincia. De Lugo. 

Todo isto sen prexuízo de que se poida interpoñer calquera outro recurso que se estime conveniente. 

Ribadeo, 19 de marzo de 2025.- O ALCALDE, Daniel Vega Pérez. 

R. 0787 

 

TABOADA 

Anuncio 

PUBLICACIÓN DEFINITIVA MODIFICACIÓN PUNTUAL DA RELACIÓN DE POSTOS DE TRABALLO DO 
CONCELLO DE TABOADA 

O Pleno do Concello de Taboada, en sesión extraordinaria celebrada en data 5 de febreiro de 2025, acordou 
aprobar a modificación puntual da Relación de Postos de traballo do Concello de Taboada, resultando o 
acordo elevado a definitivo ante a ausencia de reclamacións durante o prazo de exposición ao público. 

De conformidade co establecido no artigo 127 do real Decreto Lexislativo 781/1986, de 18 de abril, polo que 
se aproba o Texto refundido das disposicións legais vixentes en materia de Réxime Local, por medio do 
presente anuncio procédese á publicación da modificación resulta ser a seguinte: 

PERSOAL FUNCIONARIO 

Cód. 
Denominación 

do posto 
Dot. C.D. C.E. TP FP 

Adscrición 

Titulación académica 
Formación 
específica 

Observacións 

ADM Grupo Escala Subescala 

1005 
Administrativo/a 

(Rexistro) 
1 18 8.654,09 € S C AL C1 

Administración 
Xeral 

Administrativa Bacharelato/Técnico - - 

1006 
Téncico/a 

Administrativo/a 
1 20 7.735,33 € S C AL A2/C1 

Administración 
Xeral 

Xestión/ 
Administrativa 

Diplomatura/Grao 
Universitario/Bacharelato/ 

Técnico 
- 

Promoción 
interna 

3000 
Traballador/a 

Social 
1 24 6.279,13 € S C AL A2 

Administración 
Especial 

Técnica 
Diplomatura/Grao 

Universitario 
- - 

PERSOAL LABORAL FIXO 

Cód. Denominación do posto Dot. FP Dotación económica Tipo de contrato Titulación académica Formación específica Observacións 

2008 Encargado/a Servizo Recollida Lixo 1 C 17.381,91 € € Fixo Estudos Primarios - - 

Taboada, 24 de marzo de 2025.- O Alcalde, Roi Rigueira Agromartín. 

R. 0788 

 

XERMADE 

Anuncio 

PADRÓN SAF MES FEBRERO DE 2025. 

Pola Xunta de Goberno Local de data 19/03/2025 aprobouse o padrón correspondente o mes de FEBREIRO DE 
2025, da taxa da prestación do servizo de axuda a domicilio. 

Dito Padrón queda exposto ó público nas oficinas económicas municipais durante o prazo de quince días 
hábiles, a contar dende o día seguinte ó da publicación do presente anuncio no BOP. Dito anuncio ten 
carácter de notificación colectiva ó abeiro do previsto no artigo 102.3 da Lei 58/2003, de 17 de decembro, 
Lei Xeral Tributaria, para que poidan formularse as reclamacións que se consideren pertinentes, tanto en vía 
administrativa (artigos 123 e 124 da LPAC), coma na vía contenciosa (artigos 19, 25 e 46 da LJCA). 

A data de cargo dos recibos domiciliados será a 07/04/2025. 

Xermade, 20 de marzo de 2025.- O alcalde, Roberto García Pernas. 

R. 0778 

 

ADMINISTRACIÓN DE XUSTIZA 

TRIBNAL SUPERIOR DE XUSTIZA DE GALICIA. SECRETARÍA DE GOBERNO 

Anuncio 

A Comisión da Sala de Goberno do Tribunal Superior de Xustiza de Galicia, na súa xuntanza do día 
14/03/2025, acordou nomear, por un periodo de catro anos, o/a xuíz/a de paz titular e/ou substituto/a dos 
concellos desta Comunidade Autónoma que máis abaixo se indican e para as localidades que igualmente se 
relacionan, nomeamento/s que se fai/fan directamente entre os participantes no concurso que para cubrir 
tal/es praza/s convocou últimamente esta Sala de Goberno tendo en conta que o/s respectivo/s Concello/s 
non elixiu/elixiron no seu día ningunha persoa para o desempeño do/s cargo/s. 

PANTÓN: titular: MARÍA CARMEN RODRÍGUEZ PALLARES. DNI 34***421Y. 

Contra este acordo poderán os interesados presentar recurso ordinario perante o Consello Xeral do Poder 
Xudicial no prazo dun mes contado desde o día seguinte ao da publicación deste edito. 

Os/as nomeados/as deberán tomar posesión, no xulgado de paz para o que se nomean e ante a persoa que 
estiver exercendo a xurisdición, no prazo de 20 días naturais contados a partir do siguente ao da publicación 
do seu nomeamento no Boletín Oficial da Provincia respectiva, despois de xuramento ou promesa ante o/a 
xuíz/a de primera instancia e instrucción respectivo na forma que establece o artigo 101.5 da Lei Orgánica 
do Poder Judicial. 

Aqueles/as xuíces/xuizas de paz nomeados, que estean incursos nalgunha incompatibilidade, deberán optar 
dentro do prazo de oito días pola praza que lles interese. 

A Coruña, 19 de marzo de 2025.- O Secretario De Goberno, Juan José Martín Álvarez. 

R. 0779 

 

Anuncio 

A Comisión da Sala de Goberno do Tribunal Superior de Xustiza de Galicia, na súa xuntanza do día 
14/03/2025, acordou nomear, por un periodo de catro anos, o/a xuíz/a de paz titular e/ou substituto/a dos 
concellos desta Comunidade Autónoma que máis abaixo se indican e para as localidades que igualmente se 
relacionan, nomeamento/s que se fai/fan directamente entre os participantes no concurso que para cubrir 
tal/es praza/s convocou últimamente esta Sala de Goberno tendo en conta que o/s respectivo/s Concello/s 
non elixiu/elixiron no seu día ningunha persoa para o desempeño do/s cargo/s. 

BURELA: substituto: ANTONIO JESÚS MÉNDEZ CALDERÓN. DNI 42***595E. 

Contra este acordo poderán os interesados presentar recurso ordinario perante o Consello Xeral do Poder 
Xudicial no prazo dun mes contado desde o día seguinte ao da publicación deste edito. 

Os/as nomeados/as deberán tomar posesión, no xulgado de paz para o que se nomean e ante a persoa que 
estiver exercendo a xurisdición, no prazo de 20 días naturais contados a partir do siguente ao da publicación 
do seu nomeamento no Boletín Oficial da Provincia respectiva, despois de xuramento ou promesa ante o/a 
xuíz/a de primera instancia e instrucción respectivo na forma que establece o artigo 101.5 da Lei Orgánica 
do Poder Judicial. 

Aqueles/as xuíces/xuizas de paz nomeados, que estean incursos nalgunha incompatibilidade, deberán optar 
dentro do prazo de oito días pola praza que lles interese. 

A Coruña, 19 de marzo de 2025.- O Secretario De Goberno, Juan José Martín Álvarez. 

R. 0780 

Anuncio 

A Comisión da Sala de Goberno do Tribunal Superior de Xustiza de Galicia, na súa xuntanza do día 
14/03/2025, acordou nomear, por un periodo de catro anos, o/a xuíz/a de paz titular e/ou substituto/a dos 
concellos desta Comunidade Autónoma que máis abaixo se indican e para as localidades que igualmente se 
relacionan, este/s foi/foiron elexido/s polo Pleno do/s dito/s Concello/s con obtención do voto favorable da 
maioría absoluta dos seus membros. 

PARADELA: substituto: MANUEL LÓPEZ LÓPEZ. DNI 76***982J. 

Contra este acordo poderán os/as interesados/as presentar recurso de alzada perante o Consello Xeral do 
Poder Judicial no prazo dun mes contado desde o día seguinte ao da publicación deste edicto. 

Os/as nomeados/as deberán tomar posesión, no xulgado de paz para o que se nomean e ante a persoa que 
estaba facendo exercicio da xurisdición, no prazo de 20 días naturais contados a partir do siguente ao da 
publicación do seu nomeamento no Boletín Oficial da Provincia respectiva, despois de xuramento ou promesa 
ante o/a xuíz/a de primera instancia e instrución respectivo na forma que establece o artigo 101.5 da Lei 
Orgánica do Poder Xudicial. 

Aqueles/as xuíces/xuízas de paz nomeados/as, que estean incursos nalgunha incompatibilidade, deberán 
optar dentro do prazo de oito días pola praza que lles interese. 

A Coruña, 19 de marzo de 2025.- O Secretario De Goberno, Juan José Martín Álvarez. 

R. 0781 

 

Anuncio 

A Comisión da Sala de Goberno do Tribunal Superior de Xustiza de Galicia, na súa xuntanza do día 
14/03/2025, acordou nomear, por un periodo de catro anos, o/a xuíz/a de paz titular e/ou substituto/a dos 
concellos desta Comunidade Autónoma que máis abaixo se indican e para as localidades que igualmente se 
relacionan, este/s foi/foiron elexido/s polo Pleno do/s dito/s Concello/s con obtención do voto favorable da 
maioría absoluta dos seus membros. 

PARADELA: titular: DOMINGO GONZÁLEZ GONZÁLEZ. DNI 76***140E. 

Contra este acordo poderán os/as interesados/as presentar recurso de alzada perante o Consello Xeral do 
Poder Judicial no prazo dun mes contado desde o día seguinte ao da publicación deste edicto. 

Os/as nomeados/as deberán tomar posesión, no xulgado de paz para o que se nomean e ante a persoa que 
estaba facendo exercicio da xurisdición, no prazo de 20 días naturais contados a partir do siguente ao da 
publicación do seu nomeamento no Boletín Oficial da Provincia respectiva, despois de xuramento ou promesa 
ante o/a xuíz/a de primera instancia e instrución respectivo na forma que establece o artigo 101.5 da Lei 
Orgánica do Poder Xudicial. 

Aqueles/as xuíces/xuízas de paz nomeados/as, que estean incursos nalgunha incompatibilidade, deberán 
optar dentro do prazo de oito días pola praza que lles interese. 

A Coruña, 19 de marzo de 2025.- O SECRETARIO DE GOBERNO, Juan José Martín Álvarez. 

R. 0782 

